
ANNOTATSIYA 

Mazkur maqolada sotsiologik ilmiy maktablarning yetakchilikni o‘rganuvchi nazariy 
yondashuvlari, yosh rahbar kadrlar tayyorlashda ularning tutgan o‘rni, zamonaviy jamiyatda yoshlar 
orasida yetakchilik kompetensiyalarini shakllantirishning dolzarbligi hamda zamonaviy ijtimoiy-
pedagogik muhitdagi ahamiyati tahlil qilinadi. Tadqiqot davomida R.F.Beylz, Fred Fidler, 
G.Feyrxolm, A.E.Podobin, Yu.S.Dubro kabi olimlar tomonidan ishlab chiqilgan nazariyalar asosida 
istiqbolli yosh rahbar kadrlarni tayyorlashga oid asosiy yondashuvlar aniqlangan. Muallif 
yetakchilikni faqat strukturaviy yoki lavozimiy hodisa sifatida emas, balki shaxsiy qadriyatlar, 
ijtimoiy faollik va o‘zaro subektiv munosabatlar tizimi sifatida tahlil qiladi. Maqolada yoshlar bilan 
ishlashda qo‘llaniladigan samarali pedagogik va psixologik sharoitlar, shuningdek, o‘zini o‘zi 
boshqarish, trening, rolli o‘yinlar, sotsiometrik tahlil kabi metodlar samaradorligi yoritilgan. 
Shuningdek, maqolada hududiy yoshlar siyosatining dolzarb vazifalari, yoshlar hukumatlari va ta’lim 
muassasalari negizida yetakchilikni rivojlantirish texnologiyalari misolida amaliy jihatlar ham ko‘rib 
chiqilgan. Tadqiqot natijalari yosh rahbar kadrlarni tayyorlashda kompleks va tizimli yondashuv 
zarurligini asoslaydi. 

Kalit so‘zlar: yosh yetakchilar, sotsiologik ilmiy maktablar, rahbar kadrlar tayyorlash, 
nazariy yondashuvlar, pedagogik sharoitlar, yetakchilik kompetensiyasi, qadriyatga asoslangan 
liderlik, ijtimoiy faollik. 

 
Турсунбаев Джахангир, 

Базовый докторант 
1 курса Самаркандского государственного 

Университета имени Шарафа Рашидова 
shodiyorovich1202@gmail.com 

 
ТЕОРЕТИЧЕСКИЕ ПОДХОДЫ СОЦИОЛОГИЧЕСКИХ НАУЧНЫХ ШКОЛ К 
СИСТЕМЕ ПОДГОТОВКИ ПЕРСПЕКТИВНЫХ МОЛОДЫХ РУКОВОДЯЩИХ 

КАДРОВ 
АННОТАЦИЯ 

В данной статье анализируются теоретические подходы социологических научных 
школ к изучению лидерства, их роль в подготовке молодых руководящих кадров, актуальность 
формирования лидерских компетенций среди молодежи в современном обществе, а также 

http://dx.doi.org/10.5281/zenodo.18354998
mailto:shodiyorovich1202@gmail.com


ИЖТИМОИЙ ТАДҚИҚОТЛАР ЖУРНАЛИ | ЖУРНАЛ СОЦИАЛЬНЫХ ИССЛЕДОВАНИЙ | JOURNAL OF SOCIAL STUDIES                                    №SI-2 | 2025 
 

202 
 

значимость этого процесса в современном социально-педагогическом контексте. В ходе 
исследования были выявлены основные подходы к подготовке перспективных молодых 
руководителей, основанные на теориях таких ученых, как Р.Ф.Бейлз, Фред Фидлер, 
Г.Фейрхолм, А.Е.Подобин, Ю.С.Дубров. Автор рассматривает лидерство не только как 
структурное или должностное явление, но и как систему личных ценностей, социальной 
активности и взаимных субъективных отношений. В статье освещается эффективность 

самоуправление, тренинги, ролевые игры, социометрический анализ. Кроме того, в статье 
рассмотрены практические аспекты развития лидерства на примере актуальных задач 

системного подхода в подготовке молодых руководящих кадров. 

THEORETICAL APPROACHES OF SOCIOLOGICAL SCIENTIFIC SCHOOLS TO THE 
SYSTEM OF TRAINING PROMISING YOUNG LEADERS 

 
ABSTRACT 

This article analyzes the theoretical approaches of sociological scientific schools in studying 
leadership, their role in the training of young managerial personnel, the relevance of developing 
leadership competencies among youth in modern society, and the significance of these processes 
within the contemporary socio-pedagogical environment. The study identifies key approaches to 
training promising young leaders based on the theories developed by scholars such as R.F.Bales, Fred 
Fiedler, G.Fairholm, A.E.Podobin, and Yu.S.Dubro. The author examines leadership not only as a 
structural or positional phenomenon but also as a system of personal values, social activity, and 
mutual subjective relationships. The article highlights the effectiveness of pedagogical and 
psychological conditions used in working with youth, including methods such as self-governance, 
training, role-playing games, and sociometric analysis. Furthermore, the article explores practical 
aspects through the example of regional youth policy tasks, youth governments, and leadership 
development technologies within educational institutions. The findings of the study substantiate the 
necessity of a comprehensive and systematic approach to the training of young managerial personnel. 

Keywords: young leaders, sociological scientific schools, training of managerial personnel, 
theoretical approaches, pedagogical conditions, leadership competence, value-based leadership, 
social activity. 

 
KIRISH 
Sotsiologiyada istiqbolli yosh rahbar kadrlar tayyorlash masalalari har doim dolzarb 

mavzulardan biri hisoblanadi. Bu jarayon nafaqat ijtimoiy munosabatlarda, balki jamiyatning 
barqaror rivojlanishi, ma’naviy va intellektual salohiyatining yuksalishida ham muhim rol o‘ynaydi. 
Bugungi kunda yoshlar orasida liderlik salohiyatini aniqlash, rivojlantirish va ularni ijtimoiy hayotga 
faol jalb qilish dolzarb ijtimoiy ehtiyojga aylangan. Aynan istiqbolli yosh rahbarlarning yetishib 
chiqishi jamiyatda yangilik, yangicha qarash va samarali boshqaruv madaniyatining shakllanishiga 
olib keladi. 

Yosh rahbarlar bilan ishlashda sotsiologik ilmiy maktablarning nazariy yondashuvlari 
muhim ahamiyatga ega bo‘lib, bu yondashuvlar jamiyatning ijtimoiy strukturasini, yetakchilik 

mailto:shodiyorovich1202@gmail.com

mexanizmlarini va shaxsiy rivojlanish omillarini kompleks tahlil qilish imkonini beradi. Turli ilmiy 
maktablar yoshlarning liderlik kompetensiyasini shakllantirishga oid o‘ziga xos metodologik asoslar, 
pedagogik va ijtimoiy-pedagogik shart-sharoitlar, shuningdek, institutlararo hamkorlik 
mexanizmlarini ilgari surgan. 

Sotsiolog olimlar yetakchilikni faqat individual fazilatlar majmui sifatida emas, balki 
institutsional va ijtimoiy-siyosiy jarayonlar bilan bevosita bog‘liq hodisa sifatida ko‘rib chiqadi. Shu 
sababli yosh liderlarni tayyorlash masalasi ko‘plab ilmiy maktablar tomonidan turli nazariyalar orqali 
tadqiq etilgan. 

METODOLOGIYA 
Ushbu tadqiqotda qiyosiy sotsiologik tahlil, tarixiy-nazariy yondashuv, kontent-analiz va 

induktiv-deduktiv tahlil usullaridan foydalanildi. Turli sotsiologik ilmiy maktablarning istiqbolli yosh 
rahbarlar tayyorlashga oid nazariy qarashlari o‘rganildi va ularning metodologik asoslari tahlil 
qilindi. Tadqiqot doirasida qadriyatga asoslangan liderlik konsepsiyasi, shaxsiy va institutsional 
omillar uyg‘unligida yondashuvlar ishlab chiqildi. Sharq va G‘arb olimlarining sotsiologik merosi 
zamonaviy talablar nuqtayi nazaridan qayta tahlil qilinib, yosh liderlik kompetensiyalarini 
rivojlantirish bo‘yicha amaliy tavsiyalar shakllantirildi. Maqola nazariy tahlil bilan bir qatorda real 
tajribalar asosida tahlil etildi. 

Tahlil va natijalar. Mazkur maqolada biz dunyo miqyosidagi yirik sotsiologik ilmiy 
maktablar – jumladan, AQSh, Germaniya, Fransiya, Buyuk Britaniya, Rossiya va O‘zbekiston 
sotsiologik maktablari tomonidan ilgari surilgan yosh rahbar kadrlar tayyorlashga oid nazariy 
qarashlarni qiyosiy sotsiologik tahlil qilamiz. 

Sotsiologik ilmiy maktablar va ularning liderlik nazariyasiga qo‘shgan hissasi. Sotsiologiyada 
yetakchilik fenomenini o‘rganishga oid ko‘plab ilmiy maktablar mavjud. Ularning har biri 
jamiyatdagi liderlik jarayonlarini turli yo‘nalishlardan yoritib beradi. Quyida ayrim asosiy maktablar 
va ularning yondashuvlari keltiriladi: 

Amerika pragmatik maktabi (J.Dyuи, J.Mid, G.Blumer) [1]. Bu maktab vakillari jamiyatda 
ijtimoiy rol va liderlikning shakllanishini shaxsiy tajriba, ijtimoiy o‘zaro ta’sir va faoliyat orqali 
tushuntiradi. Ularning fikricha, liderlik – bu ijtimoiy rollarni o‘zlashtirish va guruh ichida faoliyatni 
muvofiqlashtirish orqali yuzaga chiqadi. Yosh rahbarlar ijtimoiy muhit orqali o‘zining liderlik 
kompetensiyalarini shakllantiradi. 

Evropa ijtimoiy institut maktabi (M.Vebеr) [2]. Vеbеr yetakchilikni harakat sub’ektining 
legitim hokimiyati sifatida ko‘radi. Uning "an’anaviy", "karizmatik" va "rasional-huquqiy" liderlik 
shakllari zamonaviy yosh liderlar tayyorlashda metodologik asos bo‘lib xizmat qiladi. Ayniqsa, 
karizmatik liderlik tushunchasi bugungi yosh liderlarning shaxsiy brendini shakllantirishda muhim 
omil hisoblanadi. 

Struktural-funksional yondashuv (T.Parsons, R.Merton) [3]. Bu yondashuv doirasida liderlik 
ijtimoiy tizimdagi funksional rol sifatida talqin qilinadi. Yoshlar orasida rahbarlik salohiyatini 
aniqlash – jamiyatdagi ijtimoiy rollarni to‘g‘ri taqsimlashni ta’minlovchi mexanizmdir. Rasmiy va 
norasmiy guruhlar ichida liderlarning funksional vazifalari belgilanadi. 

Quyidagi jadvalda esa ushbu ilmiy maktablar vakillari, ular faoliyat yuritgan yillar hamda 
ilgari surilgan nazariy yondashuvlar bayon etilgan bo‘lib, ular orqali yosh rahbarlarni 
shakllantirishning nazariy asoslari, metodologik yondashuvlari va amaliy mexanizmlari o‘rganiladi 
(1-jadval). 

1-jadval 
№ Ilmiy maktablar Ilmiy maktab 

namoyondalari 
Yillar Ilgari surilgan nazariyalar 

1 Sharq sotsiologiya 
ilmiy maktabi 

Al-Buxoriy, Forobiy, 
Beruniy, Ibn Sino, Ibn 
Xaldun, Bahouddin 
Naqshbandiy Alisher 
Navoiy 

873-1501 Odamlarni turli belgilarga qarab guruhlarga 
bo‘lishi: kishilarning diniy mazhabiga, 
millatiga, irqiga qarab emas, balki tabiiy 
xususiyatlariga, qobiliyatlariga, avvalo 
aqliy iqtidoriga hamda ilmlarni o‘rganish, 
hayotiy tajriba to‘plash jarayonida orttirgan 
bilim va ko‘nikmalariga katta ahamiyat 
berishi, o‘zaro yordam, dono boshqaruv, 

boshliq va xodimning iyerarxik 
munosabatlarida meyor, farosat, jamiyat 
rivojlanishida bidava (ibtidoiylik) va xidara 
(sivilizatsiya) bosqichlari; to‘g‘ri mehnat 
taqsimoti; inson omilini hisobga olish; 
qatlamlarga bo‘linish, mijozning roziligiga 
asosiy ijtimoiy va ma’naviy o‘lchov 
sifatida qarash, holatni to‘g‘ri baholay 
olish; tashabbuskorlik, halollik, jamoaga 
foydali bo‘lish ruhida tarbiyalash g‘oyasi; 
aql va tafakkurning bosh tamoyili sifatida 
belgilanishi [4]. 

2 Fransiya 
sotsiologiya ilmiy 
maktabi 

O.Kont, E.Dyurkgeym, 
G.Tard, G.Lebon, Moss, 
L.Levi-Bryul, S.Bugle, 
J.Davi, P.Lapi, P.Gers, 
M.Xalbvaks 

1843-1904 
1898-1913 
 

Jamiyatni ilmiy asosda boshqarish zarurati, 
ijtimoiy muvozanatga erishish uchun 
yoshlar ongini ilmiy tafakkurga 
yo‘naltirish, pozitivizm, ijtimoiy birdamlik 
konsepsiyasi; mehnat taqsimoti va axloqiy 
tarbiya orqali yoshlar jamiyatga 
integratsiyalash, boshqalarga ta’sir 
ko‘rsatish, boshqalarni ergashtirish san’ati 
jamoaviylik asosida ijtimoiy institutlarni 
tashkil qilish [5]. 

3 Avstriya-Germaniya 
sotsiologiya ilmiy 
maktabi 

G. Zimmel, L.Gumplovich, 
G.Ratsenxofer, F.Tennis, 
M.Veber, G.Zombart, 
L.Vize, 3.Freyd 

1838-1900 Fakt va hodisalarning umumiy qoidalarini 
ishlab chiqish; ijtimoiy harakatni 
ratsionallashtirish; sotsial stratifikatsiya, 
aholi ijtimoiy  qatlamlarini turli maqom 
guruhlariga bo‘lish mezoniga tayanish [6]. 

4 Buyuk Britaniya 
sotsiologiya ilmiy  
maktabi 

G.Spenser, A.Marshall, 
E.Galley, G.King, V.Petti, 
Ch.But, Beatrisa va Sidney 
Vebb, P.Tompson, M.Rid 

1820-1903 Evolyutsiya nazariyasi; integratsiya va 
differensiatsiya birligi; boshqaruv 
institutlari  tirik organizm kabi o‘sib borishi 
va rivojlanishi, tuzilishi jihatidan 
farqlanishi, o‘z vazifalarini belgilashi va 
bajarishi, mustaqil mavjud bo‘la oladigan 
qismlarga bo‘linishi; inson kapitaliga 
sarmoya kiritish [7]. 

5 Amerika 
sotsiologiya ilmiy 
maktabi 

P.Sorokin, E.Meyo, 
T.Parsons, A. Maslou, 
R.Merton, R.Park, 
E.Berdjess, F.Znanetskiy 

1841-1913 
1855-1931 
1863-1931 

Insoniy munosabatlar nazariyasi; sotsial 
mobillik, ijtimoiy guruhlar o‘rtasidagi 
chegaralar; jamiyat insonning fаrоvоn 
yаshаshi uchun о‘z-о‘zini bаnd qilishigа 
shаrоit yаrаtib berish; istiqbolli yosh rahbar 
kadrlar tayyorlash tizimini sоtsiоlоgik 
mоdellаshtirish, strаtegik mаqsаdlаrini 
belgilаshdа tizimli yоndаshuv, liberаlizm, 
insоn huquqlаri [8]. 

6. Rossiya 
Federatsiyasining 
sotsiologiya  ilmiy 
maktabi 

M.M.Kovalevskiy, 
G.V.Plexanov, N.I.Ziber 
V.Solovyev, N.Berdyayev, 
G.V.Osipov, A.A.Radugin 

1987, 1997 Ijtimoiy qadriyatlar, meyorlar va xulq-atvor 
namunalari bilan belgilangan ijtimoiy 
rollarni bajarish asosida maqsadlarga 
birgalikda erishish. 

7. O‘zbekiston milliy 
sotsiologiya maktabi 

M.Bekmurodov, 
A.Qahharov, A.Xolbekov, 
A.Umarov, T.Matiboyev, 
SH.Sodiqova, 
O.Abduazimov, B.Farfiyev  

1992 
2022 

Jamoatchilik fikri, konsensus, kompromiss, 
mentalitet, tafakkur tarzi, ma’rifatli 
jamiyat, inklyuzivlik, emerjentlik, 
eskapizim, farosat ilmi, insonning yuksak 
fazilati asosan uning mustaqil fikrga 
egaligi, ish faoliyati va yashash tarzi bilan 
belgilanishi; insonni nafaqat jismoniy va 
ma’naviy fazilatlari, balki uning turmush 
tarzi moddiy farovonligi bilan ham 
bog‘liqligi; jamiyat demokratik 
taraqqiyotining ma’naviy-axloqiy 
qadriyatlar bilan uyg‘unligi xalqimizning 
fazilatlari, sharqona tafakkuri va turmush 
tarzidan kelib chiqishi; aholida mutoola 

madaniyatini oshirish orqali ularning 
dunyoqarashini o‘zgartirish; ijtimоiy 
аdоlаt; yosh rahbar kadrlarni dаvlаt 
tоmоnidаn ijtimоiy qо‘llаb-quvvаtlаnishi, 
boshqaruvning zаmоnаviy mexаnizmlаrini 
аmаlgа оshirilishi, shuningdek, mа’nаviy-
аxlоqiy qаdriyаt hamda milliy 
an’analarning turmush tarzidagi ijtimoiy 
mavqeining yuksalishi [9]. 

 
Istiqbolli yosh rahbar kadrlar tayyorlash tizimiga oid sotsiologiya ilmiy maktablarini o‘rganar 

ekanmiz, bunda, avvalo Sharq sotsiologiya ilmiy maktabini e’tirof etish joiz. Bu borada al-Buxoriy, 
Forobiy, Beruniy, Ibn Sino, Ibn Xaldun, Bahouddin Naqshbandiy, Alisher Navoiylarning shoh 
asarlarida jamiyatni sog‘lom axloqiy mezonlar asosida barpo etish, yoshlarni hadislardagi ijtimoiy 
tartib va qadriyatlarga asoslangan holda tarbiyalash, halollik, adolat, javobgarlik, ishonchlilik, 
odamlarni turli belgilarga qarab guruhlarga bo‘lishi:  

kishilarning diniy mazhabiga, millatiga, irqiga qarab emas, balki tabiiy xususiyatlariga, 
qobiliyatlariga, avvalo aqliy iqtidoriga hamda ilmlarni o‘rganish, hayotiy tajriba to‘plash jarayonida 
orttirgan bilim va ko‘nikmalariga katta ahamiyat berishi, o‘zaro yordam, dono boshliq, tenglik 
(Forobiy);  

jamiyat rivojlanishida bidava (ibtidoiylik) va xidara (sivilizatsiya) bosqichlari (Ibn Xaldun); 
to‘g‘ri mehnat taqsimoti (Beruniy);  

inson omilini hisobga olish, qatlamlarga bo‘linish, mijozga qarab baholash (Ibn Sino); 
yoshlarni ilmu hikmat asosida ijtimoiy rahbarlikka yo‘naltirish g‘oyasi mavjud (Buxoriy);  

tashabbuskorlik, halollik, jamoaga foydali bo‘lish ruhida tarbiyalash g‘oyasi (Naqshbandiy); 
kasbi komillik, aql, intuitsiya va tafakkur nisbati, ekstropolyatsiya (Navoiy) nazariyalarini ilgari 
surishgan. 

Yosh rahbar kadrlarni tayyorlashda qadriyatga asoslangan yondashuv. Zamonaviy sotsiologik 
tadqiqotlarda liderlik endi faqat texnik kompetensiyalar emas, balki shaxsiy qadriyatlar, ijtimoiy 
mas’uliyat va axloqiy pozitsiya bilan bog‘liq jarayon sifatida talqin qilinmoqda. Bu qadriyatga 
asoslangan yondashuv quyidagilarni o‘z ichiga oladi: 

 Yetakchilikni “harakat” sifatida tushunish; 
 Liderni “jamiyatga xizmat qiluvchi shaxs” sifatida ko‘rish; 
 Shaxsiy ma’naviyat, axloq va jamoaviy manfaatlar asosida qarorlar qabul 

qilish. 
Ushbu yondashuv yosh rahbar kadrlarni tayyorlashda nafaqat amaliy, balki ma’naviy-

psixologik tayyorgarlikni ham muhim deb biladi. 
Pedagogik va ijtimoiy shart-sharoitlar. Yosh liderlar salohiyatini ochish uchun ularni 

quvvatlovchi pedagogik sharoitlar zarur: 
 Faoliyatga asoslangan metodlar (treninglar, rolli o‘yinlar, loyihalar); 
 Ijtimoiy faollik uchun maydonlar yaratish (klublar, kengashlar, forumlar); 
 O‘zini-o‘zi boshqaruv tizimlarida ishtirok (stipendiya, qabul komissiyalari, 

talabalar kengashlari); 
 Mentorlik va ustozlik institutini rivojlantirish; 
 Faoliyatning monitoringi va refleksiyasi. 

Bu sharoitlar orqali yoshlar ijodkorlik, tashabbus, mas’uliyat va ijtimoiy faollik kabi 
yetakchilik kompetensiyalarini mustahkamlash imkoniyatiga ega bo‘ladilar. 

Sotsiologik ilmiy maktablar asosida ishlab chiqilgan dasturlar: tajribalar va misollar. 
Yuqoridagi nazariy asoslar real amaliyotda quyidagi dasturlar orqali ro‘yobga chiqarilmoqda: 

a) “Karera laboratoriyasi” (Rossiya tajribasi) [10]. 2014-yildan buyon faoliyat yuritayotgan 
mazkur loyiha yoshlarni real kasbiy muhitda o‘qitishga yo‘naltirilgan. “Work-based learning” 
tamoyiliga asoslanib, liderlik va kasbiy kompetensiyalarni birgalikda rivojlantirishga xizmat qiladi. 

b) Ulyanovsk viloyatidagi yoshlar kengashlari. Hududiy ta’lim muassasalarida tashkil etilgan 
kengashlar yoshlarni boshqaruvga jalb etish, ular orqali o‘zaro mas’uliyat va liderlikni 
shakllantirishni maqsad qilgan. Bu tajriba ijobiy natijalar bergan. 

c) J.Kelli metodikasi asosida “belgilangan rol” mashg‘ulotlari. Talabalar o‘z shaxsiy 
konstruktlarini baholaydi, qayta shakllantiradi va o‘zgarishlar kiritadi. Bu orqali yangi qadriyatlar 
tizimi shakllanadi va yetakchilik salohiyati rivojlanadi. 

XULOSA VA TAKLIFLAR 
Zamonaviy sotsiologik ilmiy maktablar tomonidan taklif etilgan nazariy yondashuvlar asosida 

istiqbolli yosh rahbar kadrlarni tayyorlash jarayoni aniq yo‘naltirilgan tizimga aylanmoqda. 
Yetakchilik – bu faqat kasbiy emas, balki ijtimoiy-ma’naviy mas’uliyatdir. Shuning uchun, yosh 
liderlar jamiyatda faol rol o‘ynashi, o‘zining ijtimoiy pozitsiyasini anglab yetishi va boshqalarni 
ilhomlantira olishi lozim. Bu yo‘lda sotsiologik yondashuvlar, amaliy dasturlar va zamonaviy 
texnologiyalar talab etiladi. 

1. Yosh liderlik fenomeni – ijtimoiy tizimning dinamik va barqaror rivojlanishida muhim 
omillardan biri bo‘lib, uni shakllantirishda sotsiologik yondashuvlar hal qiluvchi rol o‘ynaydi. 

2. Sotsiologik ilmiy maktablar (funktsionalizm, interaksionizm, institutsionalizm, konflikt 
nazariyalari) tomonidan ilgari surilgan yetakchilikka oid konsepsiyalar yosh rahbarlarni 
tayyorlashda nazariy asos va amaliy yondashuvlarni taqdim etadi. 

3. Qadriyatga asoslangan liderlik yondashuvi – sotsiologik qadriyatlar tizimi (axloq, 
mas’uliyat, jamoaviylik, fuqarolik faolligi) orqali yoshlarning ijtimoiy ongini shakllantirishga 
xizmat qiladi. 

4. Raqamli transformatsiya va yoshlar orasidagi ijtimoiy tarmoq faolligi, yangi avlod liderlik 
modelining shakllanishiga ijtimoiy maydon yaratadi, bu esa sotsiologik tahlil va monitoringni 
talab qiladi. 

5. Sotsiologik tadqiqotlar orqali yoshlar orasida ijtimoiy poyoniylik, ijtimoiy mobillik hamda 
status motivatsiyasi aniqlanadi, bu esa liderlik kompetensiyalarini rivojlantirish 
strategiyasini aniqlashda asos bo‘ladi. 

Оlib bоrilgаn tаdqiqоtlаrimizdаn оlingаn xulоsаlаr аsоsidа quyidаgi аmаliy tаklif vа tаvsiyаlаrni ilgаri 
surаmiz  

1. Yosh liderlikning sotsiologik modeli ishlab chiqish. Unda ijtimoiy rollar, qadriyatlar, 
motivatsiya, ta’sir doirasi va kommunikatsion vositalar integratsiyalashgan holda tavsiflash. 

2. Oliy ta’lim va ilmiy-tadqiqot muassasalarida “Yosh liderlik sotsiologiyasi” fani joriy qilish, 
sotsiologik nazariyalar asosida yetakchilik kompetensiyalari chuqur o‘rganish. 

3. Sotsiologik monitoring va baholash tizimlari orqali yosh rahbarlarning ijtimoiy ta’sir doirasi, 
ijtimoiy kapitali, tarmoq faoliyati va ijtimoiy maqom dinamikasi muntazam o‘rganib borish. 

4. Turli hududlardagi yosh liderlarning ijtimoiy portretini yaratish orqali ularning mintaqaviy 
ijtimoiy farqlarini aniqlash va shu asosda mahalliy liderlik strategiyalarini ishlab chiqish. 

5. “Sotsiologik eksperiment” shaklida universitetlar va yoshlar tashkilotlarida pilot loyihalar 
tashkil etilib, real sharoitda liderlik salohiyati, jamoaviy boshqaruv va qaror qabul qilish 
mexanizmlari sinovdan o‘tkazish. 

6. Har yili “Yosh liderlar ijtimoiy forumi” o‘tkazilib, unda sotsiologlar, psixologlar, 
siyosatshunoslar va amaliyotchilar ishtirokida yosh liderlikning ijtimoiy tahlili, dolzarb 
muammolari va istiqbollari muhokama qilish. 

7. O‘zbekistonda yetishib chiqayotgan yosh liderlar haqidagi ijtimoiy ma’lumotlar bazasi 
(sotsiologik reyestr) shakllantirish, bunda ularning faoliyati, ta’limi, loyihalari, ijtimoiy 
ta’siri va rivojlanish dinamikasi aks ettiriladi. 

